Retningsliner for tildeling av kommunal pris i Skjåk.

1. Skjåkprisen 
Prisen skal nemnast som Skjåkprisen og skal delast ut ein gong for året dersom formannskapet ikkje vedtek noko anna.

Prisen skal samla vera på kr. 5.000,-. Formannskapet kan endre storleiken på prisen. 

I tillegg til prisen skal det delast ut eit diplom. Grunngjeving for tildelinga skal følge som vedlegg til diplomet. Diplomet skal skrivast under av ordførar. Blir prisen tildelt fleire personar, skal kvar person ha diplom og grunngjeving.

2. Formål 
Prisen skal vera ein honnør for utført verksemnd som har hatt stor betydning for kommunen, og har sett Skjåknamnet i fokus på ein positiv måte. Prisen skal femne vidt.

3. Tildeling 
Prisen kan delast ut til enkeltpersonar, grupper, organisasjonar eller verksemnder i Skjåk kommune eller som på annan måte har tilknytning til kommunen. Prisen kan delast mellom fleire kandidatar.

Prisen kan tildelast innafor desse områda:

· Kunst og kultur

· Idrett og fritid

· Håndverk og industri

· Natur- og miljøforvaltning

· Samfunnsengasjement

· Næringsliv

4. Utdjuping av områda som Skjåkprisen kan omfatte. 
Prisen skal femne vidt, utdjupinga som er gjort av områda er ikkje utfyllande.

* Kunst og kultur


Desse to felta omfattar det som kallast det utvida kulturbegrepet etter at idretten vart inkludert i kulturbegrepet. 

* Idrett og fritid


Tildeling innafor feltet må ein kunne sjå i vidaste forstand.

* Håndverk og industri
Omfattar alle verksemnder frå einmannsbedrifter og opp til dei størte verksemndene. Feltet kan ein sjå i samanheng med punkta næringsliv og kunst og kultur.

* Natur- og miljøforvaltning
Dette vil omfatte eit breitt spekter av aktuelle område. Det er vanskeleg å nemne noko spesielt, men som døme   kan nemnast.


# Det er her meint forvaltning i vidaste forstand med vekt på blant anna miljøvenleg bruk av natur.


# Estetikk (t.d. utsjånad på bygnad/kulturlandskap).


# Aktivitet innafor jakt/fiske/friluft.


# Innsats i forhold til naturbevaring som registrering av ymse slag.


# Innsats innan opprydding av avfall/forureining.


# Innbyggarar og andre som har vist ein innsats i forhold til å bevare natur og miljø.

* Samfunnsengesjement
Målgruppe er alle som tek eit krafttak for lokalsamfunnet. Blant anna innan politikken. Mange gjer ein stor innsats over fleire år. Sjøl om verva nå er løna på ein eller annan måte, er det ei stor oppofring frå dei som engasjerer seg. Det er derfor naturleg å inkludere denne gruppa som målgruppe for Skjåkprisen. 

* Næringsliv
Omfattar næringslivet i vidaste forstand. Bør og omfatte gründere og initiativtakarar til ymse verksemnder og ikkje berre dei som har fått direkte næring av ideane.

5. Nominasjon 
Før den 15. september kvart år skal Skjåkprisen kunngjerast i lokalavisene der ein ber om grunngjevne framlegg til kandidatar. Frist for innsending av framlegg blir sett til 15. oktober. 

Sektorutvala kjem med innstilling til formannskapet som har vedtaksmynde.

6. Utdeling 
Prisen skal delast ut til nominert vinnar, eller vinnarar på eit passande tidspunkt, helst før årskiftet. Prisen skal delast ut av ordførar eller annan kommunal person.


